
Bando

Prevención incendios forestais

O medio rural constitúe un patrimonio de valor incalculable para todos, tanto dende o punto de vista
ambiental,  como paisaxístico  ou  económico;  non  obstante,  este  importante  patrimonio  está  sendo
ameazado pola propagación dos incendios forestais. Ante esta situación, faise indispensable que tanto
as  administracións  como  os  particulares  propietarios  de  fincas  e  montes  adopten  as  medidas
preventivas necesarias para preservar estes bens. É unha responsabilidade de todos.

Por isto, e antes da chegada do período de máximo risco, recórdaselle á veciñanza de Carnota cales son
as súas principais obrigas en materia de prevención de incendios.

A Lei 3/2007, de prevención e defensa contra os incendios forestais de Galicia contempla as seguintes
obrigas para os particulares, que deben ser cumpridas por toda a veciñanza:

 Xestionar a biomasa vexetal nunha franxa de 50 metros perimetral ao solo urbano, de núcleo
rural  e  urbanizable,  así  como  arredor  de  edificacións,  vivendas  illadas  e  urbanizacións,
depósitos de lixo, cámpings, gasolineiras e parques e instalacións industriais, situadas a menos
de 400 metros do monte e tamén arredor das edificacións illadas en solo rústico situadas a máis
de 400 metros do monte.

 Ademais,  nesa  mesma  franxa  de  50  metros,  non  poderá  haber  as  especies  sinaladas  na
disposición adicional terceira da lei (piñeiros, eucaliptos, acacias…).

Por outro lado, este ano a comisión de seguimento do convenio de colaboración subscrito entre a Xunta
de Galicia,  a Fegamp e Seaga para a prevención e defensa dos incendios forestais  declarou as vías
municipais que se relacionan a continuación como perímetros de alto risco de incendios (PARI):

. Camiño Vilar de Carnota – centro médico – A Carrasqueira                             . AC- 550 – A Boca do Río

. Camiño O Viso - Peralbar                                                                                        . Camiño Louredo – Cornido

. Camiño A Rateira – Louredo                                                                      . Camiño Louredo – cruce de Cubelo

. Camiño As Estañeiras – Cornido                                                                                     . Vadebois – San Cibrán

Nos 6 metros a cada lado da marxe destas vías:

. Realizaranse inspeccións de campo e requirirase aos propietarios das parcelas sen xestionar para que,
no prazo de 30 días dende a notificación, realicen os labores de limpeza necesarios na parte da parcela
afectada.

. Se pasados os 30 días non se levaron a cabo os traballos, Seaga procederá a realizalos con cargo ao
convenio. Os traballos consistirán na roza de mato e na retirada de especies arbóreas non permitidas
(piñeiros, acacias e eucaliptos) nos 6 metros a cada lado das marxes das vías de titularidade municipal
aprobadas.

.  No caso de haber  madeira  de especies  que non poidan estar  presentes,  os  propietarios  poderán
retirala antes de que remate o prazo indicado. Se é Seaga quen finalmente realiza estes traballos, a
madeira será confiscada polo convenio. 

Se ves lume chama ao 085

Carnota, febreiro de 2021 

O alcalde

Juan Manuel Saborido Rama

